
ڕید

یاری ڕید
یاری ڕید پيکهاتووە لە تێکەڵێکی یاری بیرتیژیی و وێنەمەتەڵ 

٢ـ٤ بەشداربوو

کاتی یاریکردن ١٠ـ١٥ دەقیقە  

کێ یەکەمجار خشتەکە پڕ دەکاتەوە؟ یەکێک لە پارچە وێنەئامێزەکان )کارتەکان( هەڵبدەوە و بزانە لەسەر 

خشتەکەت هاوشێوەی هەیە یان نا. ئەگەر ڕاست بوودەتوانی بەردەوام بیت، ئەگەر نەبوو نۆرەی یاریزانی 

داهاتووە. ئەو کارتەی کە جانتای ڕیدی لەسەرە نابێت یەکسەر بەکار بێت. دەبێت هەڵیبگریت تا کۆتایی 

یاریەکە ئنجا بیخەیتە سەر خشتەکەت.

بەم شێوەیە یاری ڕید دەکەیت
هەر یاریزانێک یان بەشداربوویەک خشتەیەکی یاری وەردەگرێت. 	 

پاشان پارچە وێنەئامێزەکان یاوەخود کارتەکان تێکەڵ دەکرێن و بە سەرەوبنی لەسەر مێزەکە دادەنرێن. 	 

بچووکترین بەشداربوو بە ڕاکێشانی کارتێک لەسەر مێزەکە دەست پێدەکات.	 

کارتە وێنەئامێزەکە هەڵدەدرێنەوە بۆ ئەوەی هەمووان بیبینن. 	 

ئەگەرئەو کارتە لەگەڵ خشتەی یاریی ئەو کەسەدا بگونجێت، ئەوا کارتەکە لەسەر هاوشێوەکەی لەناو 	 

خشتەکەیدا دادەنێت. 

پاشان هەر هەمان کەس وکارتێکی تر ڕادەکێشێت. 	 

ئەمەش بەردەوام دەبێت تا بەشداربووەکە دەگاتە کارتێک کە 	 

ئەو وێنەی لەسەریەتی لەگەڵ خشتەکەیدا نەگونجێ. ئەگەر 

وێنەکە نەگونجا لەگەڵ خشتەی منداڵەکە ئەوا وێنەکە 

دەگەڕێنرێتەوە سەر مێزەکەو سەرەی بەشداربووێکی 

تردێت. 

ئەگەر دەسپێکەری یارییەکە وێنەی جانتای ڕید ڕابکێشێت، 	 

نابێت لەسەر خشتەکەی دایبنێت. ئەو کارتانەی جانتای 

ڕیدیان لەسەرە هەتا هەموو پارچەکانی تر نەدۆزرێتەوە 

نابێت دابنرێت.

بەم شێوەیە یارییەکە دەبرێتەوە
ئەو کەسەی لە پێش هەموو ئەوانی تردا خشتەکەی پڕ دەکاتەوە ئەو براوەیە.

پێکهاتەکانی یارییەکە:
١٢ کارت/پارچەی وێنەئامێز 

٤ کارت/پارچەی وێنەئامێز بە 
وێنەی جانتای ڕید 

٤ خشتەی یاری
یاساکانی یاریەکە



چەند جۆرێکی یاری 

یاری بیرتیژیی )شێوەیەکی سادەتر لە یاری ڕید(
هەموو کارتەکان دەخرێنە سەر مێزەکە بە جۆرێک ئەو لایەی کارتەکان کە وێنەی لەسەرە 

ڕوەو مێزەکە سەرەوبن ڕیزدەکرێت. بەشداربووەکان بە سەرە وێنەیەک هەڵدەدەنەوە تا 

بزانن لەگەڵ خشتەکەیان دەگونجێ یان نا. ئەگەر پارچەکە گونجا دەیخەیتە سەر خشتەی 

خۆت و وێنەی تر هەڵدەدەیتەوە. ئەگەروێنەکە لەگەڵ خشتەکەت نەگونجا، وێنەکە 

سەرەوبن دەکرێتەوە و سەرەی بەشداربوویەکی تر دێت. 

لەم جۆرە یارییەدا ئەو کارتەی کە وێنەیەی جانتای ڕیدی لەسەرە بەشێوەی کارتەکانی تر 

بەکاردێت. ئەگەر بەشداربوویەک وێنەی جانتای ڕیدی هەڵدایەوە یەکسەر دەیخاتە سەر 

خشتەکەی خۆی. 

وێنەمەتەڵ
بێژەرێک هەڵبژێرە و پارچە وێنەئامێزەکان بخەنە ناو زەرفێکەوە یان قوتوویەکی 

گونجاوەوە. بێژەرەکە کارتێک ڕادەکێشێت و دەڵێت چی لەسەر کارتەکە هەیە. ئەو 

کەسەی هاوشێوەی کارتەکەی لەسەر خشتەی خۆی هەیە داوای کارتەکە دەکات و 

دەیخاتە سەر خشتەکەی. ئەو بەشداربووەی لەپێش هەمووان خشتەکەی پڕ دەکاتەوە 

براوەی یاریەکەیە. 

یاری وشە
هەر جارەو یەکێک لە کارتەکان هەڵبدەوەو شەرحی ئەو وێنە بکە کە لەسەریەتی. 

لەسەر ئەو خشتە دایان بنێ کە لەگەڵیاندا دەگونجێ. هەوڵ بدەن باسی ئەوە بکەن 

ئەو وێنەیەتان لە کوێ بینیوە. بۆ نموونە لە کتێبدا وێنەکەتان بینیوە یان لە باخێکدا، یان 

یەکێک لە یاریەکانی مناڵەکە خۆی یاوەخود لە سەفەرێکدا یان شتی لەو جۆرە.  

گەڕان بەدوای گەنجینەدا
کارتەکان لە ژوورەوە یان لە دەرەوە بەشێوەیەکی وا کە دیار بن جێگیردەکەین تاوەکو 

بەشداربووەکان ئەو کارتانە بدۆزنەوە کە لەگەڵ خشتەکەیاندا دەگونجێ.

ڕید


